ՀԻՄՆԱՎՈՐՈՒՄ
«Տարածք հետ վերցնելու և ամրացնելու  մասին» Հայաստանի Հանրապետության կառավարության որոշման ընդունման անհրաժեշտության մասին

           Հայաստանի Հանրապետության դատական դեպարտամենտի Սյունիքի մարզի 1-ին ատյանի ընդհանուր իրավասության դատարանի Մեղրու նստավայրը տեղակայված է Սյունիքի մարզի Մեղրի քաղաքի Զորավար Անդրանիկի 24/1 հասցեում, որի գործունեությունը  Հայաստանի Հանրապետության դատական դեպարտամենտի  բարձրագույն դատական խորհրդի 2023 թվականի դեկտեմբերի 14-ի (ՀՀ բարձրագույն դատական խորհուրդի 2018 թվականի հուլիսի 9-ի թիվ ԲԴԽ-23-Ն-1 որոշման մեջ փոփոխություն կատարելու մասին) թիվ ԲԴԽ-101-Ն-39 որոշման ուժով դադարեցվել է։ Վարչական շենքն ունի 1459.3 քառ. մետր ընդհանուր մակերեսով տարածք (հողատարածքը՝ 0.15 հա), (այսուհետ՝ Գույք, անշարժ գույքի նկատմամբ իրավունքների պետական գրանցման թիվ 16122022-09-0043 վկայական) որից շինության 35 քառ. մետրը ՀՀ կառավարության 2021 թ. դեկտեմբերի 23-ի թիվ 2130-Ա որոշմամբ հատկացվել է ՀՀ արդարադատության նախարարության պրոբացիայի ծառայությանը։ 
ՀՀ ներքին գործերի նախարարության ոստիկանության Սյունիքի մարզային վարչության Մեղրիի բաժինը ներկայումս տեղակայված է Սյունիքի մարզի Մեղրի քաղաքի Զորավար Անդրանիկի 10 հասցեում գտնվող վարչական շենքի 1114,7 քառ. մետր (հողատարածք 0․063 հա) ընդհանուր մակերեսում։ Շենքը, որտեղ ծառայություն են իրականացնում տարածքային անձնագրային, պահպանության, պարեկային ծառայության և ոստիկանության բաժնի աշխատակիցները, գտնվում է անմխիթար վիճակում և ենթակա է կապիտալ վերանորոգման: Շինությունը չունի բակային հողատարածք մեքենաների կայանման համար, ինչպես նաև տուգանային հրապարակ, իսկ շենքի տեղակայման դիրքը գտնվում է բնակելի շենքերի հարևանությամբ և ըստ տեղակայման ռելեֆի գտնվում է 45% թեքության հարթակում:
     Հայաստանի Հանրապետության վարչապետի 2022 թվականի հուլիսի 20-ի հանձնարարականի համաձայն՝ ՀՀ քաղաքաշինության կոմիտեի կողմից իրականացվում է  ՀՀ ներքին գործերի նախարարության  ոստիկանության Սյունիքի մարզային վարչության Մեղրիի բաժնի տիպային (բազմակի կիրառման օրինակելի) նախագծահաշվային փաստաթղթերի մշակման և Մեղրի համայնքում դրանց տեղակայման  խորհրդատվական ծառայության ձեռքբերման աշխատանքները, սակայն հողատարածքի բացակայությամբ պայմանավորված աշխատանքերը դեռ չեն սկսվել, իսկ շինարարական աշխատանքների մեկնարկը տրված չէ։
       Ի կատարումն ՀՀ վարչապետի մոտ 2024 թվականի հունվարի 18-ին կայացած խորհրդակցության N Վ/12-2024  արձանագրության 1.11. կետի՝ ՀՀ ներքին գործերի նախարարության կողմից մշակվել է «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող գույքը, ներառյալ՝ անբաժանելի մաս հանդիսացող գույքը՝ օդափոխության և օդորակման համակարգ՝ ջերմային և ծխային տվիչներ, ջեռուցման համակարգ՝ կաթսա, մարտկոց, տեսահսկման համակարգ՝ տեսաձայնագրիչ, տեսախցիկ, հակահրդեհային և ահազանգման համակարգ, որը ներկառուցված է և այլն (գույքագրման արդյունքում հանձնող-ընդունող հանձնաժողովի կողմից անբաժանելի մաս հանդիսացող գույքը քանակապես կներառվի համապատասխան ակտում) հետ վերցնել ՀՀ դատական դեպարտամենտից ու ամրացնել ՀՀ ներքին գործերի  նախարարությանը: 
[bookmark: _GoBack]Ընդ որում, նախագծով նշված տարածքի շուկայական մոտարկված կադաստրային արժեքի (99․808․383 դրամ) մեջ ներառված է նաև ՀՀ արդարադատության նախարարության պրոբացիայի ծառայությանը հատկացված 35 քառ․ մետր տարածքի շուկայական մոտարկված կադաստրային արժեքը։
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում: 
«Կապը ռազմավարական փաստաթղթերի հետ. Հայաստանի Հանրապետության վերափոխման  ռազմավարություն 2050, Կառավարության 2021-2026թթ. ծրագիր, ոլորտային և /կամ/ այլ ռազմավարություններ»․ Որոշման նախագիծը բխում է ՀՀ Կառավարության 2021-2026թթ. ծրագրի 6.7 կետով սահմանված դրույթներից, մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքի փոխարինումը պետության սեփականություն համարվող համապատասխան տարածքով։  


